Հաշվետվություն

Հայաստանի Հանրապետության ֆինանսների նախարարության կողմից կատարված աշխատանքների և դրանց արդյունքների մասին
ՀՀ ֆինանսների նախարարության կողմից կատարված աշխատանքների արդյունքների ձեռքբերումը հնարավոր է եղել հետևյալ միջոցառումների իրականացմամբ:
2017թ. հարկաբյուջետային քաղաքականությունը հիմնվել է հետևյալ մոտեցումների վրա.

1. Մակրոտնտեսական կայունությանը միտված մոտեցում. 2017թ-ին իրականացվել է հարկաբյուջետային կոնսոլիդացիա, որպեսզի դանդաղեցվի պարտք/ՀՆԱ ցուցանիշի աճը և հիմքեր ստեղծվի 2018թ-ին մեկնարկելու նույն ցուցանիշի նվազեցման գործընթացը: 

2. Տնտեսական աճի ներուժի մեծացմանը միտված մոտեցում. Իրականացվել է այնպիսի հարկաբյուջետային կոնսոլիդացիա, որը տնտեսական վերականգնմանը և միջին ժամկետ աճին չի խոչընդոտի, շեշտադրելով սեփական եկամուտների աճը և կապիտալ ծախսերի աճի գերակայությունը ընթացիկ ծախսերի համեմատ,
3. Գործարար միջավայրում խեղումների բացառման մոտեցում. Իրականացվել է սեփական եկամուտների գեներացման հավասարակշռված քաղաքականություն՝ անհարկի չավելացնելով տնտեսվարողների հարկային բեռը:

Մակրոտնտեսական արդյունքներ

Տնտեսական աճը. 2017 թվականին տնտեսական աճը ՀՀ ֆինանսների նախարարության գնահատականներով կկազմի շուրջ 6.7 տոկոս, իսկ ՀՆԱ-ի դեֆլյատորի աճը` 1.5 տոկոս: Մեկ շնչին ընկնող ՀՆԱ-ն 2017 թվականի արդյունքներով կկազմի շուրջ 3,799.8 ԱՄՆ դոլար:
	 
	2013
	2014
	2015
	2016
	2017 սպասում

	Անվանական ՀՆԱ, (մլրդ դրամ)
	4,555.6
	4,828.6
	5,043.6
	5,079.9
	5,500.4

	ՀՆԱ-ի իրական աճ, տոկոս
	3.3
	3.6
	3.2
	0.2
	6.7

	ՀՆԱ-ի դեֆլյատորի աճ, տոկոս
	3.4
	2.3
	1.2
	0.5
	1.5


Արտաքին առևտուր և ընթացիկ հաշիվ. 2017 թվականին նախորդ տարվա համեմատ արտահանման աճը ՀՀ ֆինանսների նախարարության գնահատականներով կկազմի շուրջ 23.5 տոկոս, իսկ ներմուծումը կաճի մոտ 28 տոկոսով: Տարվա արդյունքներով դրամական փոխանցումների աճը գնահատվում է 13.4 տոկոս: 

Ընթացիկ հաշվի պակասուրդը 2017 թվականին կկազմի ՀՆԱ-ի շուրջ 4 տոկոսը` մոտենալով իր երկարաժամկետ հավասարակշիռ մակարդակին:
Պետական բյուջեի եկամուտներ, ծախսեր և դեֆիցիտ. 2017 թվականին պետական բյուջեի եկամուտները կազմել են 1237,2 մլրդ. դրամ` նախորդ տարվա նույն ժամանակահատվածի նկատմամբ աճելով 5,6 տոկոսով:

Հարկային եկամուտները և տուրքերը կազմել են 1158,1 մլրդ. դրամ, նախորդ տարվա նույն ժամանակահատվածի ցուցանիշը գերազանցելով 7.3 տոկոսով: Հարկային եկամուտներ/ՀՆԱ հարաբերակցությունը 2017 թվականի գնահատականներով կկազմի շուրջ 21.1 տոկոս, իսկ ճշգրտված հարկեր/ՀՆԱ ցուցանիշը կկազմի 20.8 տոկոս, նախորդ տարվա նկատմամբ բարելավվելով 0.5 տոկոսային կետով:

2017 թվականի պետական բյուջեի ընդհանուր ծախսերը կազմել են 1417.3 մլրդ դրամ` նախորդ տարվա նկատմամբ նվազելով 2.2 տոկոսով: Ընդ որում ընթացիկ ծախսերը նվազել են 1,2 տոկոսով, իսկ կապիտալ ծախսերը նվազել են 13,0 տոկոսով։ Զսպող հարկաբյուջետային քաղաքականության արդյունքում 2017 թվականի պետական բուջեի պակասուրդը կազմել է 180.2 մլրդ դրամ, որը ՀՀ ՖՆ գնահատականներով կազմում է ՀՆԱ-ի 3.3 տոկոսը` նախորդ տարվա 5.5 տոկոսի դիմաց։ Ընդ որում, 2017 թվականին ստացվել է ՌԴ-ից ռազմական վարկի մնացած մասը՝ շուրջ 170 մլն դոլար, որն իրենից կապիտալ ծախս է ներկայացնում: Այս ծախսերը հաշվի առնելով՝ պակասուրդ/ՀՆԱ ցուցանիշը կավելանա լրացուցիչ 1.6 տոկոսային կետով:

2018 թվականից սկսած, հեռանկարում պարտքի կայունացմանն ուղղված, սակայն տնտեսական աճը չտուգանող նոր հարկաբյուջետային կանոնների ներդրման նպատակով մշակվել է հարկաբյուջետային կանոնների փաթեթ (օրենքների նախագծերի փաթեթը 2017թ. դեկտեմբերի 20-ին ՀՀ ԱԺ-ում կայացած նիստում ընդունվել է երկրորդ ընթերցմամբ և ամբողջությամբ), ինչի հիման վրա նախատեսվում է վերանայել պարտքի և դեֆիցիտի գործող կանոնները, ինչպես նաև պետական բյուջեի ծախսերի մասով սահմանել նոր հարկաբյուջետային կանոններ:
Իրականացվել է ՀՀ կառավարության պարտքի կայունության վերլուծություն և արդյունքների վերաբերյալ հանրության իրազեկում: Վերլուծությունը կատարվել է միջնաժամկետ և երկարաժամկետ հորիզոնի համար: 
Գլոբալ ինտեգրված դրամավարկային և հարկաբյուջետային մոդելի (GIMF) միջոցով գնահատվել է ՀՀ տնտեսության վրա հարկային և ծախսային քաղաքականությունների փոփոխությունների միջնաժամկետ և երկարաժամկետ ազդեցությունը:
Տարվա ընթացքում իրականացված աշխատանքների, կատարված վերլուծությունների և դրանց արդյունքների հանրությանը իրազեկման նպատակով դրանք քննարկվել են լրատվական աշխարհի ներկայացուցիչների, ոլորտի մասնագետների հետ և պարբերաբար տեղադրվել են նախարարության ինտերնետային կայքէջում:
Մշակվել են ՀՀ 2018-2020թթ. պետական միջնաժամկետ ծախսերի ծրագրի և ՀՀ 2018 թվականի պետական բյուջեի նախագծերը (որոնք 2017 թվականի հուլիսի 6-ին և 2017 թվականի դեկտեմբերի 12-ին ընդունվել են հա​մա​պատասխանաբար ՀՀ կառա​վարության և ՀՀ Ազ​գա​յին ժողովի կող​մից): 
Առկա բյուջետային խիստ սահմանափակումների պայմաննե​րում նշված փաստաթղթե​րով շարունակվել է հարկաբյուջետային կոնսոլիդացիան՝ նպատակ ունենալով կանխատեսվող հորիզոնում հարկաբյուջետային քաղաքականությունն ուղղել ոսկե կանոնի վերականգնմանը և այդպիսով հիմքեր ստեղծել երկարաժամկետ աճի, պարտքի կայունության ապահովման ու սոցիալական պարտավորությունների լավագույնս կատարման համար:
Շարունակվել են ծրագրային բյու​ջե​տվորման գործընթացին անցնելու համար ուղ​​​ղությամբ աշխատանքները՝ նպատակ ունենալով բարձրացնել բյուջետային ծրագրեր իրականացնող պետական մարմին​ների և ընդհանրապես կառավարության հաշ​վետվո​ղականությունն ու պատասխա​նատվու​​թ​յունը պետական ֆինան​սների արդյունավետ և նպա​տա​​կային օգտագործման համար: ՀՀ 2019 թվականի պետական բյուջեի նա​խագծից սկսած պետական բյուջեների նախագծերը ՀՀ Ազգային ժո​ղով կներկայացվեն ծրագ​րա​​յին ձևաչափով: Ծրագրի իրականացման աստիճանը գնահատվելու է ոչ թե հատկացված միջոցների ծախսման ծավալից ելնելով, այլ ծրագրի արդյունքներին հասնելու համար իրականացման ենթակա միջոցառումների ոչ ֆինանսական ցուցանիշներով (Կատարողականի Հիմնական Ցուցանիշներով):

Քայլեր են ձեռնարկվել և ընթացքի մեջ են գտնվում 2019 թվականից պետական ծախսերը կազմելու ավ​տո​մա​տաց​ված համա​կարգ ներդնելու աշխատանքները: 
Բաց կառավարման գործընկերության ՀՀ եր​րորդ գործողությունների շրջանակներում էլեկտրոնային «Ինտերակտիվ բյուջե» համակարգի կատարելագործման նպատակով կատարվել են ծրագրային փոփոխություններ՝ պետական բյուջեի ծախսային մասից բացի ներառելով եկամտային և պակասուրդի ֆինանսավորման մասերը:
Կազմվել է ՀՀ 2016 թվականի պետական բյուջեի կատարման տարեկան հաշ​վետ​վու​թ​յունը, որը կառավարության ներկայացմամբ հաստատվել է ՀՀ ԱԺ կողմից և սահմանված կարգով հրապա​րակ​վել:
Նախկինում տրամադրված վարկերի գծով 2017թ. ընթացքում հավաքագրվել է շուրջ 118.0 մլրդ դրամ հիմնական գումար և 11.5 մլրդ դրամ տոկոսագումար:

«Երիտասարդ ընտանիքներին մատչելի բնակարան» պետական ծրագրով` սուբսիդա​վոր​վել է թվով 2605 վարկառուների` ընդամենը 457.3 մլն դրամ գումարով:

«Ուսանողներին ուսումնական վարկեր» պետական ծրագրով` սուբսիդավորվել է թվով 9287 վարկառուների` ընդամենը 48.6 մլն դրամ գումարով:

«ՀՀ ՊՆ, ՀՀ ԿԱ ԱԱԾ կրտսեր, միջին, ավագ և ՀՀ ԿԱ ՀՀ ՈՍ միջին, ավագ և գլխավոր սպայական անձնակազմին` կենցաղային տեխնիկայի ձեռքբերմանն աջակցում» պետական ծրագրով սուբսիդավորվել է թվով 2148 վարկառուների` ընդամենը 12.0 մլն դրամ գումարով:

Պատրաստվել և հրապարակվել են. ՀՀ կառավարության պարտքի կառավարման 2018-2020թթ. ռազմավարական ծրագիրը, որը ներառում է կառավարության պարտքի ուղենշային ցուցանիշները և հնարավոր ռիսկերի գնահատականը, ՀՀ պետական պարտքի մասին 2016թ.տարեկան հաշվետվությունը: 
2017թ. դեկտեմբերի 25-ին ֆինանսական շուկայի մասնակիցներին է ներկայացվել ՀՀ կառավարության պարտքի կառավարման 2018թ. փոխառությունների ծրագիրը և ՀՀ-ում Եվրամիության պատվիրակության կողմից կառավարության պարտքի կառավարման արդյունավետության բարձրացմանն ուղղված տեխնիկական օժանդակության արդյունքները:

2017թ. ընթացքում ՀՀ կառավարության պարտքի գծով որպես տոկոսավճար վճարվել է 122.1 մլրդ դրամ:
2017թ. ընթացքում ՀՀ կառավարության կողմից արտաքին վարկերի գծով ներգրավվել է 577.1 մլն ԱՄՆ դոլար (277.3 մլրդ դրամ) վարկային միջոցներ և միաժամանակ արտաքին վարկերի գծով հիմնական գումարի մարմանն ուղղվել է 100.5 մլն ԱՄՆ դոլար (47.9 մլրդ դրամ):

2017թ. ընթացքում տեղաբաշխվել են շուրջ 182.5 մլրդ դրամ ծավալով պետական գանձապետական պարտատոմսեր, իսկ դրանց հաշվին պետական բյուջեի դեֆիցիտը ֆինանսավորվել է 45.7 մլրդ. դրամով: Տարեվերջին շրջանառության մեջ գտնվող 549.7 մլրդ. դրամ ծավալով պետական գանձապետական պարտատոմսերի միջին եկամտաբերությունը կազմել է 13.09 տոկոս (2016թ. դեկտեմբերին՝ 13.15 տոկոս), պարտքի միջին ժամկետայնությունը` 2787 օր (2016թ-ին՝ 2208 օր): Ներքին պետական պարտքը բաղկացած է 4.1 տոկոս կարճաժամկետ պարտատոմսերից (ՊԿՊ), 43.9 տոկոս միջին ժամկետ պարտատոմսերից (ՄԺՊ), 51.4 տոկոս երկարաժամկետ պարտատոմսերից (ԵՊ) և 0.6 տոկոս խնայողական պարտատոմսերից (ԽՊ) (2016թ-ի դեկտեմբերին՝ 15.5 տոկոս ՊԿՊ-ից, 41.8 տոկոս ՄԺՊ-ից, 42.3 տոկոս ԵՊ-ից և 0.4 տոկոս ԽՊ-ից): Պետական գանձապետական պարտատոմսերի առաջնային տեղաբաշխման եկամտաբերությունը նվազել է 1.1 տոկոսային կետով:

ՀՀ կենտրոնական բանկի և ՀՀ ֆինանսների նախարարության միջև 2007թ. հունվարի 7-ին կնքված «Հաշվի սպասարկման մասին» պայմանագրի համաձայն կնքվել է թվով 130 ավանդային պայմանագիր` 804 մլրդ դրամ ընդհանուր գումարով, 38.2 օր միջին ժամկետով, որի դիմաց ստացվել է 5.8 մլրդ դրամ տոկոսավճար` նախորդ տարվա 4.7 մլրդ դրամի դիմաց: 2017թ. ներդրված ավանդների միջին կշռված տոկոսադրույքը կազմել է 5.6 տոկոս` նախորդ տարվա 7.6 տոկոսի դիմաց:

Ըստ նախնական տվյալների, 2017թ. դեկտեմբերի 31-ի դրությամբ ՀՀ պետական պարտքը կազմել է 3,276 մլրդ դրամ (6,767 մլն ԱՄՆ դոլար), որից արտաքին պետական պարտքը՝ 2,656 մլրդ դրամ (5,487 մլն ԱՄՆ դոլար), ներքին պետական պարտքը՝ 620 մլրդ դրամ (1,280 մլն ԱՄՆ դոլար): ՀՀ կառավարության պարտքը կազմել է ՀՆԱ-ի 54.3%-ը:
2017 թվականի ապրիլից ուժի մեջ է մտել «Գնումների մասին» ՀՀ նոր օրենքը, որով պարզեցվել և հստակեցվել են գնման ընթացակարգերը և դրանց կազմակերպման պայմանները,

ձևավորվել է անկախ և գործունակ բողոքարկման արտադատական համակարգ, բացառվել է ձևական պահանջների չպահպանման արդյունքում հայտերի մերժման հնարավորությունը, էականորեն մեծացվել է համակարգի թափանցիկության և հրապարակայնության աստիճանը, ներդրվել են հակակոռուպցիոն մեխանիզմներ, որոնք ուղղված են մասնակիցների միմյանց փոխկապակցվածությունը և որոշումներ կայացնող անձանց հետ շահերի բախումը բացառելու, ինչպես նաև մասնակիցների իրական սեփականատերերին բացահայտելու համար: 

Ընդլայնվել է էլեկտրոնային գնումների համակարգը օգտագործող պատվիրատուների շրջանակը և էլեկտրոնային գնումների համակարգով իրականացվող գնումների ծավալը: Ընդ որում համակարգի միջոցով են կազմակերպվում բոլոր մրցակցային և հրատապության հիմքով պայմանավորված մեկ անձից գնումները: 

2017թ. էլեկտրոնային գնումների համակարգում կատարված ծրագրային փոփոխությունների արդյունքում հնարավոր է դարձել` էլեկտրոնային եղանակով իրականացնել պայմանագրերի արդյունքների հանձնման-ընդունման գործընթացները. հայտերը բացելուց հետո ինտերնետ միջավայրում ավտոմատ եղանակով հասանելի դարձնել մասնակիցների հայտերում ներառված բոլոր փաստաթղթերը:
Նախատեսվում էլեկտրոնային աճուրդի համակարգի գործարկումը 2018 թվականին:

Եվրասիական տնտեսական միության հետ համագործակցության շրջանակներում հավաքագրվող մաքսատուրքերի՝ ԵԱՏՄ անդամ պետությունների միջև բաշխման նոր​մատիվ​​ների փոփոխության նպատակով 2017 թվականի հոկտեմբերի ամսին Ռուսաս​տանի Դաշնությունում, ինչպես նաև ՀՀ ֆինանսների նախարարությունում կազմա​կերպ​ված՝ նորմատիվների հաշվարկման և քննարկման աշխատանքներին մասնակցության արդյունքում ՀՀ համար նախատեսված նորմատիվը՝ 1.22 տոկոսը, պահպանվել է:
2017 թվականի ընթացքում քննարկվել և դրական եզրակացություն է տրվել մոտ 42 մլրդ դրամ մաքսային արժեք ունեցող 100-ից ավել ներդրումային ծրագրերի, որոնց իրա​կա​նաց​ման նպատակով ներմուծվող ապրանքների համար ԱԱՀ-ի վճարման ժամկետները երկարաձգվել են 3 տարի ժամկետով:
2017 թվականի ընթացքում քննարկվել և դրական եզրակացություն է տրվել մոտ 75 մլրդ դրամ մաքսային արժեք ունեցող 100-ից ավել ներդրումային ծրագրերի, որոնց իրա​կա​նաց​​ման նպատակով ներմուծվող ապրանքները ազատվել են մաքսատուրքի գումարների վճարումից:
Հանրային հատվածի կազմակերպու​թյունների հաշվապահական հաշվառման ոլորտի համար  մշակվել և ՀՀ ֆինանսների նախարարի կողմից հաստատվել են հանրային հատվածի կազմակերպությունների հաշվապահական հաշվառման ոլորտը կարգավորող մի շարք նորմատիվ իրավական ակտեր` ֆինանսական հաշվետվությունների օրինակելի ձևեր, հաշվային պլան և այլն:
Գումարվել է աուդիտորների որակավորման հանձնաժողովի 8 նիստ, որի արդյունքում տրվել է թվով 35 աուդիտորի որակավորման վկայական:
Անցկացվել է հաշվապահների որակավորման թվով 15 քննություն, որոնց արդյունքում որակավորվել է թվով 57 հաշվապահ, ինչպես նաև տրվել է թվով 112 հաշվապահի որակավորման վկայական:
Կուտակային կենսաթոշակների կարգավորման համակարգը առավել ճկուն դարձնելու, ինչպես նաև միջազգային կառույցներում աշխատող ՀՀ քաղաքացի աշխատակիցների կենսաթոշակի իրավունքի իրացման օրենսդրական հիմքեր ստեղծելու նպատակով փոփոխություններ և լրացումներ են կատարվել ««Կուտակային կենսաթոշակների մաuին» Հայաuտանի Հանրապետության օրենքում փոփոխություններ եւ լրացումներ կատարելու մասին», ««Եկամտային հարկի եւ սոցիալական վճարի անձնավորված հաշվառման մաuին» Հայաuտանի Հանրապետության օրենքում լրացումներ եւ փոփոխություններ կատարելու մասին» և ««Պետական կենսաթոշակների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքներում:
«Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» Հայաստանի Հանրապետության օրենքի կիրարկումն ապահովելու նպատակով մշակվել է «Հայաստանի Հանրապետության կառավարության 2017 թվականի փետրվարի 2-ի N 86-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագիծը, որը հաստատվել է ՀՀ կառավարության 31.08.2017 թվականի օգոստոսի թիվ 1077-Ն որոշմամբ:
Կենսաթոշակային ֆոնդի մասնակիցներին մասնակիցների ռեեստրը վարողի կողմից տարեկան մեկ անգամ անվճար՝ մասնակցի կենսաթոշակային հաշվում արտացոլված նախորդ օրացուցային տարվա տվյալների մասին մատչելի տեղեկատվության ներկայացման անհրաժեշտությամբ պայմանավորված փոփոխություններ են կատարվել ՀՀ կառավարության 2012 թվականի մայիսի 17-ի N 629-Ն որոշման մեջ և 14.12.2017թ. ներկայացվել է ՀՀ կառավարության աշխատակազմ: 
2017թ. գործել են թվով 31 աուդիտորական ծառայությունների իրականացման, 5 ինկասացիոն ծառայությունների մատուցման, 4 խաղատան, 5 վիճակախաղերի կազմակերպման և 3 ինտերնետ շահումով խաղերի կազմակերպման լիցենզիաներ (ընդամենը` 48) և թվով 643 ծանուցման ենթակա գործունեության իրականացման համար հաշվառված անձինք: Տրամադրվել է թվով 1 խաղատան կազմակերպման լիցենզիա, թվով 1 վիճակախաղերի կազմակերպման լիցենզիա և ծանուցման ենթակա գործունեության իրականացման համար հաշվառվել են թվով 84 անձինք, թվով 6 ծանուցում համարվել է չներկայացված, մերժվել է թվով 9 ծանուցման ենթակա գործունեությամբ զբաղվելու իրավունք: Վերաձևակերպվել է թվով 1 ինտերնետ շահումով խաղերի կազմակերպման լիցենզիա: Ուժը կորցրած է ճանաչվել թվով 2 ինտերնետ շահումով խաղերի կազմակերպման լիցենզիա, թվով 2 խաղատան կազմակերպման և թվով 1 վիճակախաղերի կազմակերպման լիցենզիա և 2 աուդիտորական ծառայությունների իրականացման լիցենզիա, դադարեցվել է թվով 18 անձանց ծանուցման ենթակա գործունեությամբ զբաղվելու իրավունքը:

Լիցենզավորված անձանցից գանձվել է 9.056.093.369 պետական տուրք, որից`
Խաղատներ – 4.950.000.779 ՀՀ դրամ,
Վիճակախաղեր – 2.500.750.000 ՀՀ դրամ,
Ինտերնետ շահումով խաղեր – 1.500.010.000 ՀՀ դրամ,
Աուդիտորական ծառայությունների իրականացում – 8.806.726 ՀՀ դրամ,
Ինկասացիոն ծառայությունների մատուցում– 1.539.000 ՀՀ դրամ,
Ծանուցման ենթակա գործունեության իրականացում – 94.986.864 ՀՀ դրամ:
2017թ. ընթացքում ապահովվել է օտարերկրյա պետությունների պետությունների և միջազգային զարգացման գործընկերների հետ շարունակական համագործակցությունը: Ակտիվ աշխատանքները շարունակվել են, մասնավորապես, Համաշխարհային բանկի, Ասիական Զարգացման բանկի, Եվրոպական ներդրումային բանկի, Վերակառուցման և զարգացման եվրոպական բանկի, Եվրոպական Միության, Վերականգնման վարկերի բանկի, Եվրասիական տնտեսական Միության, Եվրասիական զարգացման բանկի, Կայունացման և զարգացման եվրասիական հիմնադրամի, ինչպես նաև առանձին երկրների հետ երկկողմ համագործակցության ձևաչափով:
Պայմանավորված արտաքին պետական պարտքի առկա շեմով և օրենսդրական սահմանափակումներով` էականորեն նվազել է ենթակառուցվածքային ծրագրերի ֆինանսավորման նպատակով նոր վարկային միջոցների ներգրավումը: Փոխարենը, 2017թ. ընթացքում օտարերկրյա պետությունների և միջազգային կառույցների հետ աշխատանքները գլխավորապես միտված են եղել դրամաշնորհային միջոցների ներգրավմանը (2017թ. ստորագրվել են 13.5 մլն ԱՄՆ դոլար և 12.8 մլն եվրո ընդհանուր արժողությամբ թվով 8 դրամաշնորհային համաձայնագրեր) և ընթացիկ ծրագրերի սահուն ընթացքի ապահովմանը (փոփոխություններ համաձայնագրերում, անհրաժեշտության դեպքում` ժամկետների երկարաձգում):
Համապատասխան աշխատանքներ են տարվել միջազգային դոնոր կազմակերպություններից ՀՀ ՖՆ իրավասության ոլորտներում բարեփոխումների իրականացման նպատակով տեխնիկական աջակցության ներգրավման ուղղությամբ: Շուրջ 20 բարեփոխումների ուղղություններին աջակցության գծով ձեռք են բերվել նախնական պայմանավորվածություններ համապատասխան դոնորների հետ, որոշ ուղղություններով արդեն մեկնարկել են աշխատանքները:
Մեծապես կարևորվում է նաև միջազգային կառույցների (Ասիական զարգացման բանկ, Վերականգնման վարկերի բանկ, Եվրոպական Միություն, Եվրասիական զարգացման բանկ, Կայունացման և զարգացման եվրասիական հիմնադրամ) հետ աշխատանքները բյուջետային աջակցության միջոցների (վարկային և դրամաշնորհային) ներգրավման ուղղությամբ: Մասնավորապես, նշված բյուջետային աջակցության միջոցների ամբողջական և ժամանակին ստացման ապահովման նպատակով իրականացվել է ամենօրյա մոնիթորինգ սահմանված նախապայմանների կատարման նկատմամբ, արդյունավետ կերպով ապահովվել վարկային համաձայնագրերի ստորագրման և ուժի մեջ մտնելու բոլոր ընթացակարգերը: 2017թ. համար նշված միջազգային կազմակերպություններից ներգրավված բյուջետային աջակցության միջոցները կազմում են շուրջ 170 մլն ԱՄՆ դոլար և 40 մլն եվրո: Ներգրավված միջոցները հնարավորություն են ընձեռել սահուն կերպով իրականացնել բյուջեի շրջանակներում ստանձնված ֆինանսական պարտավորությունները՝ նպաստելով նաև ՀՀ-ում ֆինանսական կայունության ապահովմանը: 

Հատկապես կարևոր էր նաև «ՀՀ կառավարության և ՌԴ կառավարության միջև՝ Հայաստանի Հանրապետության կառավարությանը պետական արտահանման վարկ տրամադրելու մասին» համաձայնագրի կնքումը, որով նախատեսվում է մինչև 100 մլն. ԱՄՆ դոլարի չափով ժամանակակից սպառազինություն և տեխնիկա ձեռք բերել:
Շարունակվել են նաև միջազգային վարկանշային կազմակերպությունների (Ֆիթչ, Մուդիս) կողմից Հայաստանին շնորհվող սուվերեն վարկանիշի վերանայման ուղղությամբ համատեղ աշխատանքները, ինչի արդյունքում Ֆիթչի կողմից ՀՀ-ին շնորհվել է «B+ Positive», Մուդիսի կողմից` «B1 Stable» սուվերեն վարկանիշ:
Հարկային և մաքսային ոլորտներում միջազգային համագործակցության շրջանակներում աշխատանքներ են կատարվել ՏՀԶԿ-ի «Հարկվող բազայի խեղաթյուրում եւ շահույթի տեղաշարժ (արտահանում)» ծրագրի BEPS գործո​ղություն​ների իրագործման և տեղայնացման աշխատանքների շրջանակներում: 
Ստորագրվել է «Հայաստանի Հանրապետության Կառավարության և Իսրայելի Պետու​թյան Կառավարության միջև՝ եկամուտների և գույքի կրկնակի հարկումը բացառելու և հար​​կումից խուսափելը կանխելու մասին» կոնվենցիան:
Կրկնակի հարկումը բացառելու համաձայնագրի շուրջ բանակցություններ են վարվել Ղրղզստանի Հանրապետության, Իրաքի, Մեքսիկայի և Սինգապուրի հետ:
«Թանկարժեք մետաղների և թանկարժեք քարերի պետական գանձարան» գործակալության (այսուհետ` Գանձարան) կողմից և «Հայաստանի պատմության թանգարան» ՊՈԱԿ-ի միջև կնքված պայմանագրի համաձայն 2017 թվականի մարտի 31-ից մինչև մայիսի 31-ը կազմակերպվել է Գանձարանի պետական պահուստներում առկա պատմամշակութային արժեք ներկայացնող արծաթից պատրաստված իրերի ցուցադրություն:
Գանձարանի և «Հ. Շարամբեյանի անվան ժողովրդական ստեղծագործության կենտրոն» ՊՈԱԿ-ի միջև կնքված պայմանագրի համաձայն 2017 թվականի հուլիսի 4-ից մինչև դեկտեմբերի 12-ը կազմակերպվել է Գանձարանի պետական պահուստներում առկա արծաթից պատրաստված բարձր գեղարվեստական արժեք ներկայացնող իրերի ցուցադրություն:
Կատարված ստուգումներով արձանագրվել են 4,803,507.1 հազ. դրամի խախտման փաստեր: 2017 թվականի ընթացքում վերականգնվել և վերաձևակերպվել է ընդամենը 1,100,906.1 հազ. դրամ (այդ թվում 763,919.1 հազ դրամը` 2017թ. կատարված ստուգումներով արձանագրված գումարներից, իսկ 336,987.0 հազ դրամը` նախորդ տարիներին իրականացված ստուգումներով արձանագրված գումարներից), որից  735,498.3 հազ. դրամը վերականգնվել է ՀՀ պետական բյուջե, 2,526.6 հազ. դրամը` համայնքային բյուջեներ:
Պետության գույքային շահերի պաշտպանության գծով քաղաքացիական գործերով գույքային պահանջների վերաբերյալ ՀՀ դատարաններ ներկայացված գործերով ընդհանուր հայցագինը կազմել է՝ 432.345.070 ՀՀ դրամ, 2.988.000 չեխական կռոնին, 120.000 կանադական կռոնին, 501.000 եվրոյին և 13.050 ԱՄՆ դոլարին համարժեք ՀՀ դրամ: Նշված 98 հայցադիմումներով ներկայացված և ՀՀ պետական բյուջեի միջոցներից բռնագանձման ենթակա պահանջներից` 7-ը մերժվել են (13.383.122 ՀՀ դրամ գումարի չափով), 8-ը բավարարվել են (8.786.855 ՀՀ դրամի գումարի չափով), իսկ 83-ը գտնվում են ընթացքի մեջ (410.175.093 ՀՀ դրամի, 2.988.000 չեխական կռոնին, 120.000 կանադական կռոնին, 501.000 եվրոյին և 13.050 ԱՄՆ դոլարին համարժեք ՀՀ դրամ  գումարի չափով): 

ՀՀ ֆինանսների նախարարության կողմից ՀՀ դատարաններ են ներկայացվել գումարի բռնագանձման պահանջի մասին թվով 4 հայցադիմումներ՝ ընդհանուրը 401.482.689 ՀՀ դրամ հայցագնի չափով, որոնք գտնվում  են դատարանների վարույթներում:

Անցած ժամանակահատվածում իրականացված աշխատանքների արդյունքում ՀՀ պետական բյուջե է վերականգնվել 17.351.363 ՀՀ դրամ:

Վարչական գործերով պետական շահերի պաշտպանության գծով 2017թ. ընթացքում ավարտված գործերի քանակը կազմել են թվով 14-ը, որից 2-ով կայացվել է պետության դեմ վճիռ՝ ընդհանուր 25.089.000 ՀՀ դրամի չափով, իսկ 12-ի գործով կայացվել է պետության օգտին վճիռ (պետության դեմ ներկայացված հայցադիմումները մերժվել են)՝ ընդհանուր 24.373.273 ՀՀ դրամի և 12.850 ԱՄՆ դոլարի չափով: 

Կատարվել է ՀՀ պետական կարիքների համար ձեռք բերվող ապրանքների գնային և քանակական վերլուծություն: Մասնավորապես, կայացած գնման ընթացակարգերում տարբեր պետական կառավարման հիմնարկների կողմից ձեռք բերված միևնույն ապրանքների գների ուսումնասիրում, համեմատում և ենթադրյալ տնտեսումների հաշվարկում, ինչպես նաև հնարավոր մասնակիցների և վերջիններիս մարզային բաշխվածության մասին տեղեկատվության վերլուծություն:

Յուրաքանչյուր ամիս, թվով 125-130 տնտեսվարող սուբյեկտներից հավաքագրվել են ՀՀ պետական կարիքների համար շինարարական նյութերի, կոնստրուկցիաների, պատրաստվածքների շուկայական գները: Բացի այդ, յուրաքանչյուր ամիս թվով 110-120 սպառողական շուկաներում իրականացվել են շինարարական նյութերի, կոնստրուկցիաների, պատրաստվածքների շուկայական գների ուսումնասիրու​թյուն​ներ:

Յուրաքանչյուր ամիս վերլուծության են ենթարկվել մոտ 6000 անուն ապրանքների տեխնիկական բնութագրերը, իրականացվել է ընտրված ապրանքատեսակների նույնականացում և արդյունքում սահմանվել և ՀՀ ֆինանսների նախարարության պաշտոնական կայքում հրապարակվել են ՀՀ պետական կարիքների համար շինարարական նյութերի, կոնստրուկցիաների, պատրաստվածքների կողմնորոշիչ գները: 

Հայաստանի Հանրապետության պետական մարմինների, պետական հիմնարկների, պետական ոչ առևտրային կազմակերպությունների ծառայողական (բացառությամբ պաշտոնատար անձանց կամ աշխատողների սպասարկման համար չնախատեսված հատուկ նշանակության) ավտոմեքենաների առավելագույն գները Հայաստանի Հանրապետության ֆինանսների նախարարի կողմից սահմանելու (փոփոխելու) նպատակով ուսումնասիրվել են թվով 10-15 մակնիշի՝ 70-80 մոդելի ավտոմեքենաների գները:

